
Agroturizm sohasining o'sishi dunyo bo'ylab kengayib borayotgan bir vaqtning o'zida, 

O'zbekistonda ham bu yo'nalishning rivojlanish imkoniyatlari mavjud. Mahalliy qishloq 

xo‘jaligining yangi texnologik tuzilishiga o‘tishi mehnat unumdorligining oshishi bilan 

tavsiflanadi, bu qishloq xo‘jaligida bandlikning qisqarishi muqarrar bo‘lishini anglatadi. Qishloqni 

nafaqat ishlab chiqarish, balki boshqa ko‘plab milliy funksiyalarni bajaradigan jamiyatning quyi 

tizimi sifatida saqlab qolish qishloq xo‘jaligidan tashqari faoliyatni rag‘batlantirish orqali 

iqtisodiyotni diversifikatsiya qilishni talab qiladi. Bugungi kunga kelib Yevropa, AQSh, Xitoy va 

boshqa rivojlangan davlatlarda qishloqda qishloq xo‘jaligidan tashqari faoliyatni rivojlantirish 

bo‘yicha maxsus dasturlari muvaffaqqiyatli amalga oshirilmoqda. 

Qishloq turizmining oldingi formasi yashash (joylashtirish) tushunchasi bilan qattiq 

bogʻlangan boʻlib, yuz yillar mobaynida mavjud boʻlib kelgan. Agroturizm va qishloq turizmi 

tushunchasi esa 1980 yillardan qoʻllanila boshlangan. Asta-sekinlik bilan esa muomalaga qishloq 

turizmi termini kirib kelgan va agroturizm va qishloq turizmi qishloq turizmining bir qismi sifatida 

qarab kelingan. Hozirgi kunda agroturizm va qishloq turizmini tez surʼatlar bilan rivojlanib borishi 

natijasida, xorijiy turistlarning diqqatini oʻziga tortmoqda. Agroturizm va qishloq turizmi Italiya, 

Ispaniya, Irlandiya, Fransiya, Shvesariya, Skandi-naviya mamlakatlarida rivojlanish boʻyicha 

yetakchi hisoblanadi. Agroturizm va qishloq turizmidan keladigan daromad turizmdan keladigan 

daromadning 10-20 %ini tashkil qilmoqda.  

Agroturizm va qishloq turizmi sohasida investitsion jarayonlarni faollashtirish liberal 

amortizatsiya toʻgʻrisidagi qonunga muvofiq, xususan AQSh, Buyuk Britaniya, Germaniya, 

Yaponiya, Italiya, Fransiya, Shvesiya, Shvesariya va boshqa mamlakatlarda anchadan buyon amal 

qiluvchi tezlashtirilgan amortizatsiya usullarini qoʻllash orqali amalga oshiriladi. Xususan, 

Angliyaning mehnat resurslari boʻyicha nazoratchilari maʼlumotlariga qaraganda, Amerika va 

Yaponiya sanoatining umumiy samaradorligi 15 %ga koʻtarildi, bunga sabab ishchi kuchlaridan 

foydalanish xarakterining oʻzgarishi kapital qoʻyilmalar–25%, texnologiyalardagi oʻzgarishlar – 

60%ga teng boʻldi. Jumladan, Samarqand viloyati boʻyicha istiqbolli investitsiya loyihalarini 

Yevropa tiklanish va taraqqiyot banki mablagʻlari hisobidan moliyalashtirish orqali 2019-2025 

yillarda Oʻzbekiston Respublikasida turizm sohasini rivojlantirish Konsepsiyasi qulay iqtisodiy 

sharoitlar va omillarni yaratish boʻyicha olib borilayotgan islohotlarning samaradorligini oshirish, 

turizm sohasini jadal rivojlantirish boʻyicha ustuvor maqsad va vazifalarni belgilash, uning 

iqtisodiyotdagi oʻrni va ulushini oshirish, xizmatlarni diversifikatsiyalash va ularning sifatini 

oshirish boʻyicha turizm infratuzilmasini takomillash-tirishga qaratilgan. Maʼlumotlarga 

qaraganda, 2019 yilda respublikamizda 449 ta turistik tashkilotlar va 816 ta mehmonxonalar 

faoliyat yuritgan. 2017 yilda xorijiy turistlar qariyb 2,7 mln. kishiga va mahalliy turistlar soni 2,1 

mln7 kishiga yetdi, bu oldingi yilga nisbatan mos ravishda 33,3 % va 16,6 % ga koʻp degani. Shu 

nuqtai nazardan respublikamizning bir nechta oliy va oʻrta maxsus taʼlim muassa-salarida turizm 

sohasiga oid mutaxassislar tayyorlanadi va ularni kelgusida ish bilan taʼminlash uchun turistik 

obʼektlarni koʻpaytirish maqsadga muvofiqdir. Bunda mavjud turistik korxonalarning xizmatlari 

roʻyxatiga agroturistik xizmatlarni ham qoʻshgan holda xorijiy turistlarni jalb qilish mumkin. Shu 

bois, agroturizm va qishloq turizmi qishloq xoʻjalik korxonalariga va qishloq aholisiga yuqori 

foyda olish imkoniyatini berishi mumkin.  

Agroturizm sohasining rivojlanishi O'zbekistonda qishloq turizmini yangi bosqichga olib 

chiqishi mumkin. Rivojlanish uchun hukumatdan qo'llab-quvvatlash, infrastrukturani yaxshilash 

va xalqaro hamkorlik zarur. 

 Respublikamizda agroturizm va qishloq turizmini tashkil etish orqali qishloqda yangi 

ishchi oʻrinlari yaratiladi; ekologik toza mahsulot ishlab chiqarishga harakat qilinadi; qishloqqa 

pul mablagʻlari, shu bilan birga xorijiy valyuta oqib kirishi ortadi; qishloqning farovonligi oshadi; 

qishloqda zamonaviy ijtimoiy maishiy infrastruktura yaxshilanadi va yangilari yaratiladi; yangi 

servis xizmat bilan bogʻliq boʻlgan kasblar hosil boʻladi; hunarmandchilik rivojlanadi. Agroturizm 

va qishloq turizmining mavsumiy xarakterga ega ekanligi, yaratilayotgan turxizmatlar va 

agroturmahsulotlarning import mahsulotlar bilan raqobatlasha olish qobiliyati, yuqori malakali 

kadrlar yetishmasligi, hududlardagi madaniy muhitga zarar yetkazilishi mumkinligi uning bir 

maromda oʻsishiga va rivojlanishiga salbiy taʼsir qilishi mumkin. Shu bois, mamlakatimizda 

agroturizm va qishloq turizmini rivojlantirish uchun quyidagi chora-tadbirlarni amalga oshirish 

zarur: Birinchidan, agroturistik xizmatlarga boʻlgan talabni oʻrganish va turistlar qanday dam olish 

joylarini afzal koʻradi. Masalan, xorijiy tadqiqotchilarning natijasiga koʻra, agroturizm va qishloq 

turizmining ekoturizm va etnoturizm koʻrinishi bilan qiziqishgan. Agroturistik xizmatlarni sotib 

oluvchilarni oʻrganish va agroturistik xizmatlarga qanday narx belgilash zarurligi. Bozorni 

oʻrganishagroturistik mahsulotlar harakatini aniqlash. Ikkinchidan, agroturizm va qishloq turizmi 

bilan shugʻullanmoqchi boʻlgan oilaviy tadbirkorlar va fermer xoʻjaliklarining zarur boʻlgan 

moddiy-texnik bazasi oʻrganiladi. Qishloqning infratuzilmasi oʻrganiladi va kamchiliklar bartaraf 

etiladi. Xalqaro tajriba va iqtisodiy rivojlanish nuqtai-nazaridan, qishloq xo‘jaligida bundan keyin 

ham ish o‘rinlari qisqaradi, ishsizlikni faqat qishloq xo‘jaligidan tashqari sektor hisobiga 

qisqartirish, qishloqda daromad manbalarini diversifikatsiya qilish, qishloq aholisi farovonligini 

oshirishga yordam beradi. Daromad darajasining oshishi qishloqqa, jumladan, qishloq xo‘jaligi 

ishlab chiqarishiga malakali kadrlarni jalb qilmoqda, past daromad esa hozirda uning 

samaradorligini oshirishning asosiy cheklovlaridan biri hisoblanadi. Statistika agentligining 

malumotlariga ko‘ra, 2024-yil 1-yanvar holatiga ko‘ra O‘zbekiston aholisi 36 799 800 kishi tashkil 

etdi. Bundan qishloq aholisi soni 18 031 000 kishi (48,9%)ni tashkil etgan bo‘lsa, qishloq 

xo‘jaligida band bo‘lganlar soni muttasil kamayib bormoqda. Qishloq xo‘jaligida band bo‘lganlar 

soni qisqarishining sabablari ham to‘g‘ridan-to‘g‘ri ishlaydigan fermer xo‘jaliklarining qisqarishi, 

zamonaviy qishloq xo‘jaligi texnalogiyalarining keng tarqalishi sabab bo‘lmoqda. Bugungi kunda 

ish haqining davom etayotgan past darajasi malakali mutaxasislarning qishloq joylarda ishlash 

xohishini yo‘qotmoqda. Jahon tajribasida, “Qishloq aholisining bandligini ta’minlash va 

daromadlarini oshirish” loyihasini amalga oshirish amaliyoti shuni ko‘rsatadiki, qishloq joylarida 

eng ko‘p ish joylari mahalliy bozorga yo‘naltirilgan biznesda yaratiladi va bular odatda kichik 

biznes hisoblanadi.  

O‘zbekistonning boy tabiiy resurslari va tarixiy madaniyati bu yo‘nalishni rivojlantirish 

uchun keng imkoniyatlar yaratadi. Mamlakat qishloqlari o‘zining ekoturizm uchun mos tabiiy 

sharoitlari, noyob an’anaviy hunarmandchiligi va organik oziq-ovqat mahsulotlari bilan turistlarni 

jalb qilish uchun ulkan salohiyatga ega.Shu bilan birga, agroturizmni muvaffaqiyatli rivojlantirish 

uchun infratuzilmani modernizatsiya qilish, innovatsion texnologiyalarni joriy etish va davlat 

tomonidan qo‘llab-quvvatlash mexanizmlarini takomillashtirish zarur. Bugungi kunda turistlarni 

fermerlik jarayonlari bilan tanishish, hayvonlarni parvarishlash yoki dehqonchilik faoliyatida 

ishtirok etish imkonini berish bu bizning rivojlanishimiz uchun yuqori marralarga yo’l ochadi. 

Shuningdek, qishloq joylarida ekologik sayyohlikni joriy qilish bilan birgalikda, organik oziq-

ovqat mahsulotlarini taqdim etishimiz, tabiiy landshaftlardan foydalanib, sayyohlik yo‘nalishlarini 

yaratishimiz mumkin. 

